
ಪರಮಾರ್ಥಚರ್ಚಾ

ಅರ್ಕೇಂದುದೀಪಾದ್ಯವಭಾಸಭಿನ್ನಂ ನಾಭಾತ್ಯತಿವ್ಯಾಪ್ತತಯಾ ತತಶ್ಚ .
ಪ್ರಕಾಶರೂಪಂ ತದಿಯತ್ ಪ್ರಕಾಶ್ಯಪ್ರಕಾಶತಾಖ್ಯಾ ವ್ಯವಹಾರ ಏವ .. 1..

ಜ್ಞಾನದ್ವಿಭಿನ್ನೋ ನ ಹಿ ಕಶ್ಚಿದರ್ಥಃ ತತ್ತತ್ಕೃತಃ ಸಂವಿದಿ ನಾಸ್ತಿ ಭೇದಃ .
ಸ್ವಯಂಪ್ರಕಾಶಾಚ್ಛತಮೈಕಧಾಮ್ನಿ ಪ್ರಾತಿಸ್ವಿಕೀ ನಾಪಿ ವಿಭೇದಿತಾ ಸ್ಯಾತ್ .. 2..

ಇತ್ಥಂ ಸ್ವಸಂವಿದ್ಘನ ಏಕ ಏವ ಶಿವಃ ಸ ವಿಶ್ವಸ್ಯ ಪರಃ ಪ್ರಕಾಶಃ.
ತತ್ರಾಪಿ ಭಾತ್ಯೇವ ವಿಚಿತ್ರಶಕ್ತೌ ಗ್ರಾಹ್ಮಗೃಹೀತೃಪ್ರವಿಭಾಗಭೇದಃ .. 3..
ಭೇದಃ ಸ ಚಾಯಂ ನ ತತೋ ವಿಭಿನ್ನಃ ಸ್ವಚ್ಛಂದಸುಸ್ವಚ್ಛತಮೈಕಧಾಮ್ನಃ.
ಪ್ರಾಸಾದಹಸ್ತ್ಯಶ್ವಪಯೋದಸಿಂಧುಗಿರ್ಯಾದಿಯದ್ವನ್ಮಣಿದರ್ಪಣಾದೇಃ .. 4..
ಆದರ್ಶಕುಕ್ಷೋ ಪ್ರತಿಬಿಂಬಕಾರಿ ಸಬಿಂಬಕಂ ಸ್ಯಾದ್ಯದಿ ಮಾನಸಿದ್ಧಂ .

ಸ್ವಚ್ಛಂದಸಂವಿನ್ಮುಕುರಾಂತರಾಲೇ ಭಾವೇಷು ಹೇತ್ವಂತರಮಸ್ತಿ ನಾನ್ಯತ್ .. 5..

ಸಂವಿದ್ಘನಸ್ತೇನ ಪರಸ್ತ್ವಮೇವ ತ್ವಯ್ಯೇವ ವಿಶ್ವಾನಿ ಚಕಾಸತಿ ದ್ರಾಕ್ .

ಸ್ಫುರಂತಿ ಚ ತ್ವನ್ಮಹಸಃ ಪ್ರಭಾವಾತ್ ತ್ವಮೇವ ಚೈಷಾಂ ಪರಮೇಶಕರ್ತಾ .. 6..

ಇತ್ಥಂ ಸ್ವಸಂವೇದನಮಾದಿಸಿದ್ಧಮಸಾಧ್ಯಮಾತ್ಮಾನಮನೀಶಮೀಶಂ .

ಸ್ವಶಕ್ತಿಸಂಪೂರ್ಣವದೇಶಕಾಲಂ ನಿತ್ಯಂ ವಿಭುಂ ಭೈರವನಾಥಮೀಡೇ .. 7..

ಸದ್ವೃತ್ತಸಪ್ತಕಮಿದಂ ಗಲಿತಾನ್ಯಚಿಂತಾಃ
ಸಮ್ಯಕ್ ಸ್ಮರಂತಿ ಹೃದಯೇ ಪರಮಾರ್ಥಕಾಮಾಃ .
ತೇ ಭೈರವೀಯಪರಧಾಮಮುಹುರ್ವಿಶಂತಿ
ಜಾನಂತಿ ಚ ತ್ರಿಜಗತೀಪರಮಾರ್ಥಚರ್ಚಾಂ .. 8..

..ಇತಿ ಶ್ರೀಮದಭಿನವಗುಪ್ತವಿರಚಿತಾ ಪರಮಾರ್ಥಚರ್ಚಾ ಸಮಾಪ್ತಾ ..

